REGULAMENTO DE FUNCIONAMENTO DE CENTROS

 SOCIOCULTURAIS.                                                                                          

APROBADO POR ACORDO PLENARIO DO 26 DE SETEMBRO DE 1997



PUBLICADO NO BOP DE A CORUÑA O 12 DE MAIO DE 1998.

8.1.- REGULAMENTO DE FUNCIONAMENTO DA REDE DE CENTROS SOCIOCULTURAIS DO CONCELLO DE SANTIAGO.


APROBADO POR ACORDO PLENARIO  DO  26 DE SETEMBRO DE 1997.


PUBLICADO NO BOP DE A CORUÑA O 18 DE MAIO DE 1998.


LIMIAR


O Concello de Santiago está a desenvolver a rede de centros socioculturais.


Os centros socioculturais son estructuras estables postas a disposición dos barrios e parroquias do municipio de Santiago que serven de referencia e identificación do labor sociocultural que desenvolve o Concello, poñendo ó alcance dos colectivos cidadáns ós medios necesarios para a súa participación na vida cultural e social da cidade.


 A configuración da rede de centros socioculturais é un proceso aberto á incorporación de novos centros e ás iniciativas dos cidadáns. Esta estructura precisa dunha regulamentación que facilite o seu funcionamento e o seu uso, para o que se articula o seguinte regulamento.


Artigo 1.- NATUREZA, OBXECTO E ÁMBITO DOS CENTROS SOCIOCULTURAIS.


1.- Os centros socioculturais son equipamentos de servicio público creados polo Concello e destinados a promove-lo desenvolvemento integral da persoa, fomenta-la convivencia e incrementa-la participación dos veciños na vida da cidade e do barrio, mediante a prestación de servicios públicos e o desenvolvemento de actividades.


2.- Tamén, na perspectiva de constituir de xeito estable unha rede de equipamentos destas características, o Concello pode acordar con asociacións de veciños ou outros colectivos cidadáns desenvover de maneira conxunta, nun equipamento non municipal, programas e actividades que incidan na mellora da calidade de vida dos veciños desta zona.


3.- Nos centros socioculturais poden prestarse servicios estables como, entre outros: biblioteca, servicios sociais, servicios educativos e culturais, muller, mocidade, deportivos e de información ó cidadán, de acordo cos respectivos departamentos municipais e as entidades sociais da zona.


4.- Os centros socioculturais estarán abertos  ao servicio de tódolos cidadáns e, de maneira especial, ós da parroquia ou barrio onde están situados.


Artigo 2.-Serán funcións dos centros socioculturais, as seguintes:

a) Dotar ós cidadáns dun espacio, uns recursos humáns e materiais  que permitan o desenvolvemento de actividades, de maneira individual e colectiva, dirixidas a cubri-las necesidades nos ámbitos da comunicación, a información, a aprendizaxe, o lecer e a creación.

b) Razionaliza-la oferta de servicios e actividades no territorio no que está situado, evitando a dispersion e a duplicidade e procurando a optimización dos medios humanos e materiais existentes.

c) Xerar hábitos culturais e participativos nos diferentes territorios da cidade, creando novos públicos.

d) A prestación da infraestructura e os recursos necesarios para a realización das actividades, polas entidades e grupos interesados. Non obstante, ninguha destas entidades e grupos poderán ter o seu domicilio social xurídico nos centros socioculturais do Concello.


II.- ORGANIZACIÓN DOS CENTROS SOCIOCULTURAIS.


Artigo 3.- 1.- Para o normal funcionamento dos centros socioculturais de titularidade municipal ou veciñal, constituirase un Consello de centros socioculturais.



    2.- O Consello de centros socioculturais contará cos seguintes miembros:

a) O Concelleiro delegado de centros socioculturais, que actuará como presidente e o Concelliro de cultura.

b) Tres representantes da Corporación elixidos polo Pleno do Concello de entre os seus membros, que representen ós grupos políticos.

c) Dous técnicos das áreas implicadas no funcionamento dos centros socioculturais designados polo Alcalde.

d) Tres representantes das asociacións de veciños legalmente constituidas, elexidos polas mesmas democráticamente.

e) Tres representantes das entidades sen ánimo de lucro que teñan o seu marco territorial de actuación no municipio de Santiago e estén inscritas no Rexistro Xeral do Concello de Santiago. Un dos representantes srá elexido polas asociacións e grupos culturais, outro polas deportivo-recreativas e outro polas xuvenís.

f) Un secretario para a redacción das actas designado polo Alcalde de entre o persoal adscrito ao departamento, con voz, pero sen voto.


Ós efectos dos apartados d) e e)  e  unha vez escoitadas as propostas das entidaes, o Pleno do Concello ratificará o seu nomeamento.




3.- Son funcións do Consello de centros socioculturais:

a) Planifica-las liñas de actuación da rede de centros socioculturais, coordena-lo calendario e informa-la súa programación, xunto co presuposto anual de funcionamento da mesma para a súa aprobación polo Concello. Este informe será non vinculante.

b) Velar pola boa prestación de servicios do Concello nos centros socioculturais e polo correcto funcionamento dos mesmos.


c) Facilita-la utilización dos recursos dos centros socioculturais polos cidadáns, grupos e entidades de cada barrio ou parroquia, de acordo co establecido neste regulamento.

d) Redactar e aproba-la memoria anual e presentala ó Concello.



4.- O Consello de centros socioculturais reunirase, de forma ordinaria, cada seis meses e celebrará as reunións extraordinarias que considere necesarias.

O Consello considerarase reunido cando estean presentes a metade máis un dos seus membros, e os acordos tomaranse por maioría absoluta dos presentes. O Consello será convocado polo Presidente a instancia propia ou por un tercio dos seus membros. O Consello de Centros Socioculturais renovarase cada ano.

5. O Consello de Centros Socioculturais poderá constituir grupos de traballo ou comisións para o cumprimento dos obxectivos do programa de actividades da Rede de Centros Socioculturais.

En concreto, nos Centros Socio-culturais urbanos ou en aqueles en que o aconsellen as circunstancias dado o número de actividades ou a súa demanda de uso por Asociacións ou Grupos, constituirase unha Comisión Delegada do Consello, composta polo Concelleiro Delegado da Rede dos Centros ou persoa en quen delegue, dous técnicos municipais das áreas implicadas nas actividades do Centro e dous representantes das Asociacións e Grupos inscritos no Rexistro do Concello e que desenvolvan as súas actividades no ámbito territorial do Centro, elixidos democráticamente por elas. Estas

Comisións serán ratificadas polo Consello, que as nomeará por maioria absoluta dos seus membros. As funcións das Comisións Delegadas de Centro serán a de informar a proposta de programación do Centro antes da súa aprobación polo Consello, realizar o seguimento das súas actividades e informar sobre as peticións de uso non recollidas nela, antes da decisión definitiva da Comisión de Goberno.

III. DEREITOS DAS ENTIDADES

Art. 4.

As entidades sen ánimo de lucro, que teñan o seu marco territorial de actuación no Municipio de Santiago e estean inscritas no correspondente Rexistro Xeral do Concello de Santiago, poderán propoñer ó Concello anualmente o programa de actividades que consideren conveniente realizar nos centros socioculturais, procurando que o mesmo sexa presentado coa suficiente antelación para a súa integración co conxunto das actividades do centro e deixando a posibilidade de acoplar neste programación actividades que poidan xurdir de xeito máis espontáneo ou atemporal. Esa programación será aprobada polo Consello de Centros Socioculturais na medida que atinxe ó uso dos centros.

Art. 5.

Para o desenvolvemento do referido programa, o Concello de Santiago, por medio do seu Departamento de Centros Socioculturais incluirá, en cada exercicio económico, a correspondente partida presupostaria e asinará coas Entidades un convenio anual que regulará o réxime de realización das actividades propostas.

Art. 6.

Os Centros Socioculturais disporán dun rexistro de asociación que traballan e fan uso das súas instalacións. No citado rexistro as entidades e asociacións indicarán o ámbito territorial das súas actividades. Cando desenvolvan as mesmas no ámbito específico dun Centro, poderán elixir e ser elixidas para a correspondente Comisión Delegada do Consello de Centros Socioculturais. De non ser así, só poderán participar na elección dos representantes no Consello de Centros Socioculturais. A inscripción no Rexistro realizarase depositando a seguinte documentación:

a)estatutos.

b)número de inscripción no rexistro xeral da Xunta de Galicia.

c)indicación dos membros que ocupen cargos directivos.

d)enderezo social e CIF

e)presuposto ordinario.

f)indicación de actividades para o ano

g)copias das actas das asembleas anuais.

Art. 7. Criterios para a cesión de espacios nos centros socioculturais, á marxe da programación anual aprobada polo Consello.

Os centros Socioculturais como dependencias dun ben de dominio público adscrito a un servicio público, só poderán utilizarse para actividades concordantes coa natureza do ben do que se trata. En consecuencia, poderán facer uso dos espacios dun Centro Sociocultural entidades, persoas ou grupos sen ánimo de lucro, previa solicitude á Comisión de Goberno do Concello de Santiago.

Art. 8.

Para solicitar unha cesión de salas dun centro sociocultural, deberanse cumpli-las seguintes normas de uso:

1. Petición previa da sala, cunha semana de antelación como mínimo, cumprimentando o impreso existente para o caso. 

2. Designar unha persoa que se faga responsable do bo uso da sala. 

3. En caso de desperfectos motivados por unha incorrecta utilización, a persoa responsable farase cargo dos gastos derivados da súa reparación. 

4. Nos casos excepcionais nos que un menor solicite un espacio, os pais/titores e/ou profesores deberán achegar á solicitude unha autorización que informe o seu coñecemento e aceptación da actividade. 

5. O responsable do uso que se fai da sala coidará de que ó finaliza-la actividade, a sala quede nas mesmas condicións que ó seu inicio. 

6. Está prohibido realizar actividades que poidan supoñer un perigo físico, tanto para os integrantes do propio grupo, como para o resto das persoas presentes no Centro, así como contra as estructuras do Centro. 

7. O incumprimento da normativa anterior supón a imposibilidade de volver usar as salas dos Centros. 

Disposición derradeira:

A Delegación de Centros Socioculturais elaborará unha relación dos centros existentes onde se especifique a súa titulariedade, ubicación e aqueles datos que se consideren de utilidade para o normal desenvolmemento e aplicación do presente regulamento.

